
1. Azərbaycan Respublikasının fiziki-coğrafi məlumatları 

 

1.1. Coğrafi mövqeyi    

 

     Azərbaycan Respublikası Cənubi Qafqaz regionuna aid edilən dövlətlərin sırasında ərazisi, əhalisinin sayı, yanacaq-

enerji və digər resurslarının zənginliyi ilə fərqlənən ən böyük ölkədir.  

     Azərbaycan Qafqazın cənub-şərq hissəsində Xəzər dənizinin  qərb sahillərində yerləşir, sahəsi 86.6000 km2-dir. O, şimalda 

Rusiya, şimal-qərbdə Gürcüstan, cənub-qərbdə Ermənistan, cənubda Türkiyə və İranla həmsərhəddir. Əsas cografi əraziləri 

dağlar, düzənlik bölgələr və Absheron yarımadası daxil olmaqla Xəzər dənizi regionundan ibarətdir. Sərhədlərinin ümumi 

uzunluğu 2646 km-dir. Qonşu ölkələrlə sərhədlərinin uzunluğu belədir: 

      Rusiya Federasiyası ilə - 390 km; 

      Gürcüstan ilə- 480 km; 

      Ermənistan ilə- 1007 km; 

      Iran İslam Respublikası ilə- 756 km; 

      Türkiyə ilə - 13 km. 

Şəkil 1. Azərbaycan Respublikasının xəritəsi 

      Hal-hazırda,  Azərbaycanın 9 milyondan artıq əhalisi var. Respublika ərazisinin 20%-nin Ermənistan tərəfindən zəbt 

olunması nəticəsində əhalinin 10%-dən çoxu digər bölgələrə, əsasən paytaxt Bakı şəhərinə miqrasiya etmişdir. 

                               

Cədvəl 1. Azərbaycan Respublikasının əsas göstəriciləri 

1. Yarandığı tarix                  28 may 1918-ci il 

2. Dövlət müstəqilliyi günü                  18 oktyabr 1991-ci il 

3. ATƏT-ə qəbul edildiyi tarix                  30 yanvar 1992-ci il  

4. BMT-yə qəbul edildiyi tarix                  2 mart 1992-ci il 

5. MDB-yə qəbul edildiyi tarix                   19 sentyabr 1995-ci il 

6.Avropa Şurasına qəbul edildiyi tarix                  17 yanvar 2001-ci il 

7. Sahəsi                  86.6 min  kv. metr 

8. Əhalisinin sayı (2009-cu ilə olan məlumat)                  8.896. 900 mln. nəfər        

9. Şəhər əhalisinin sayı                  4.818.500 mln. nəfər 

10.Kənd əhalisinin sayı                  4. 078.400 mln. nəfər 

11. Hər kv.kilometrə düşən əhalinin sayı                    102 nəfər 

12. Paytaxtı                  Bakı şəhəri    

13. Dövlət dili                  Azərbaycan dili 

14. Pul vahidi                   manat    

          Azərbaycanın ərazisi özünün fiziki-coğrafi xüsusiyyətləri və təbii sərvətlərinə görə fərqli bölgələrdən təşkil olunub.  

İqlim şəraitinə görə ölkəni 3 əsas hissəyə bölmək olar: permafrost (şaxtalı) ərazilər, quru yarımsəhra bölgələr və rütubətli 

subtropik düzənliklər. O, dünya əhəmiyyətli təbii resursları- neft-qaz və filiz yataqları, mineral suları ilə məşhurdur. 

Karbohidrogen hasilatı və emalı, kimyəvi maddələrin istehsalı, maşınqayırma və digər sənaye sahələri Azərbaycanda geniş 

inkişaf etmişdir. Pambıqçılıq, taxılçılıq, üzümçülük və heyvandarlıq kənd təsərrüfatı sənayesinin əsas sahələrindəndir. 

Azərbaycanın ərazisi müxtəlif kənd təsərrüfatı, sənaye, şəhərsalma, istirahət və sanatoriya fəaliyyətləri üçün istifadə 

olunduğundan, o özündə təbii və antropogen amillərin təsirinə məruz qalan mürəkkəb geo-ekoloji sistemi birləşdirir. 

Cədvəl 2. 2008-2009-cu illər üzrə əsas makroiqtisadi göstəricilər və 2010-2014-cü illər üçün proqnozlar 

  
Ölçü 

vahidi 
2008 2009 2010 2011 2012 2013 2014 

Real sektor 

UDM 
Mlrd. 

manat 
40137,3 34578,7 33042,0 34583,8 36810,8 38822,9 42837,5 

Real yüksəliş sürəti % 110,8 109,3 106,7 103,1 104,8 103,8 108,7 

Neft sektoru, UDM, 

əsas qiymət 

Mlrd. 

manat 
22251,3 16257,3 13035,5 12983,5 13494,8 13845,4 15695,1 

Real yüksəliş sürəti % 106,8 114,3 106,8 99,7 103,9 102,6 113,4 

Neft sektorunun 

UDM-da payı 
% 55,4 47,0 39,5 37,5 36,7 35,7 36,6 

Qeyri-neft sektoru, 

UDM,əsas qiymət 

Mlrd.

manat 
15197,2 15683,2 17075,2 18380,4 19780,2 21124,4 22883,0 

Real yüksəliş sürəti % 115,7 103,2 106,4 105,1 105,1 104,3 105,8 

Mənbə: İiqtisadi İnkişaf Nazirliyi, 2010. 



 

 

8 
 

 
INTERNATIONAL ECOENERGY 

ACADEMY  
 

 

      1. 2. Enerji resursları 

 

       Azərbaycan zəngin karbohidrogen ehtiyatlarına malikdir. Hələ XX əsrin əvvəllərində dünyada istehsal olunan neftin 

20%-i Azərbaycanın payına düşürdü.  

       XX əsrin axırları tarixə fundamental dəyişikliklərə səbəb olan siyasi və iqtisadi proseslərlə zəngin bir dövr kimi düşdü. 

Azərbaycan xalqı dövlət müstəqilliyi əldə etdi. Bu gün, o, özünün neft-qaz ehtiyatı hesabına dünyada sürətli iqtisadi inkişafa 

malik olan bir dövlət kimi tanınır. Hal-hazırda, Azərbaycan mühüm neft-qaz istehsalçısı olub gün ərzində 30 milyon barel 

neft hasil edir. Bu qlobal neft istehsalının 1 %-ni, Avropanın ümumi neft tələbatının təxminən 5%-ni təşkil edir.        

      Neft-qaz sənayesinin gələcək perspektivi quruda və Xəzərin Azərbaycan sektorunda neft yataqlarının işlənməsi ilə 

bağlıdır. Hesablamalara görə, Xəzərin Azərbaycan sektorundakı karbohidrogen ehtiyatı təxminən 4-10 milyard tona 

bərabərdir. Bu yataqların işlənməsi ölkənin yanacaq və enerji tələbatını ödəməklə yanaşı ixrac potensialının yüksəlməsi üçün 

geniş imkanlar yaradır.  

       Azərbaycan, eyni zamanda, Bakı-Tiflis-Ceyhan və digər mühüm neft-qaz kəmərlərinin  yerləşdiyi ərazidir. 

       Coğrafi mövqeyi, iqlimi və iqtisadi infrastrukturuna görə Azərbaycanda qeyri-ənənəvi enerji mənbələrinin istifadəsi üçün 

əlverişli şərait var.  

       Ölkənin enerji potensialı barədə məlumat aşağıdakı cədvəldə verilir. 

Cədvəl 3. Azərbaycan Respublikasının enerji resursları 

Enerji resursunun adı  Ölçü vahidi Yerləşdiyi ərazi            Miqdarı 

                                                  Ənənəvi enerji mənbələri  

Neft         ton Xəzər dənizi, Abşeron yarımadası      >1.2 mlrd.ton 

Təbii qaz         metr3 Xəzər dənizi. Abşeron yarımadası     > 2 trln.metr3 

Qonur kömür         ton Alazan-Əyriçay vadisi      20-25 mln.ton 

Yanar şist         ton Guba, İsmayıllı və digər rayonlar      ~ 100 mln.ton 

                                             Qeyri-ənənəvi enerji mənbələri 

Külək mlrd. kvt. saat Böyük ərazi         > ildə 2.5÷4 

İri su elektrik stansiyaları mlrd. kvt. saat Ölkə ərazisi           ildə 2.5÷3   

Kiçik su elektrik stansiyaları mlrd. kvt. saat Ölkə ərazisi           ildə 2.5÷3 

Günəş enerjisi ton ş.y. Ölkə ərazisi 100 min tondan çox neft ekvivalentində 

Termal sular ton ş.y. Ölkə ərazisi     Böyük miqdarda 

Biokütlə ton ş.y. Ölkənin 14.400 km ərazisi     Böyük miqdarda 

 

Qeyd: Son illərdə aparılan tədqiqatların nəticələri göstərir ki, Respublikanın yanacaq-enerji ehtiyatı cədvəldə göstərilən həcmlərdən yuxarıdır. 

 

1. 3. Mövcud ekoloji vəziyyəti, alternativ və bərpa olunan enerji mənbələrinin istifadəsi üçün potensial 

imkanlar                   
 

         Karbohidrogen ehtiyatlarının intensiv işlənməsi, ənənəvi yanacağa təlabatın ildən-ilə   artması və bununla əlaqədar olaraq 

atmosferdə istixana effekti yaradan qazların miqdarının çoxalması Azərbaycanda ciddi ekoloji problemlər yaratmışdır.  

Mütəxəssislərin hesablamalarına görə, neft-qaz sanayesinin gələcək inkişafına uyğun olaraq atmosferə atılan karbohidrogenin 

miqdarı respublikada ümumi atmosfer tullantılarının 80-85%-ni təşkil edəcək. Proqnozlar göstərir ki, 1990-cı ilə nisbətən 

2025-ci ildə yalnız karbohidrogen emissiyalarının miqdarı 1.8-2.0 dəfə artmış olacaq. 

           Çıxarılan neftin bir hissəsi Bakıda emal olunur, qalan hissəsi isə neft kəmərləri vasitəsilə nəql olunur.  Quruda neft 

hasilatının 60%-i Abşeron yarımadasının payına düşür. Yarımadanın ərazisisnin böyük hissəsi neft-qaz kəmərləri altındadır. 

Respublikanın sənaye potensialının 70% -i bu regionda cəmləşmişdir. Uzunmüddətli çirklənmənin nəticəsi olaraq burada 

ekosistem korlanmış, seyrək bitki və kolluqlardan ibarət olan düzənliklərə çevrilmişdir. Yarımadanın 25 min hektara yaxın 

ərazisi neftlə çirklənmiş və qətranlaşmış torpaqla örtülmüşdür. Abşeronda torpaqların çirklənməsi neftin nəqli və dağılması, 

qazma məhlulları və şlamlarının atılması, seysmik tədqiqatlar, sənaye və məişət tullantıları nəticəsində baş verir. Bəzi hallarda 

çirklənmənin dərəcəsi 20-30% və daha yüksək olur.  

            Beynəlxalq və yerli təşkilatların qiymətləndirmələrindən alınan məlumatlar göstərir ki, Azərbaycanda təbii mühit 

müxtəlif mənbələrin daimi təzyiqi altındadır. Ərazi nöqteyi-nəzərindən, ətraf mühitə mənfi təsirin əhatəsi qeyri-bərabər 

şəkildə bütün respublikaya yayılmışdır.  

            Sahil zonasının 30%-i kompleks şəkildə çirklənib. Çayların ümumi uzunluğu 100 km olan 50.6 %-i çirklənmış çaylar 

kimi səciyyələndirilir. Respublikanın düzənlik zonalarının bütün gölləri dəyişkən istilik, bioloji, və kimyəvi rejimlərə məruz 

qalır. Kür-Araz ovalığı və Abşeron yarımadasında yerləşən ümumilikdə 200 km2 sahəni tutan göllərin ekoloji vəziyyəti 

kəskindir. 

           Azərbaycan öz daxili tələbatını ödəmək üçün sərhəd zonalarını keçərək çirklənən Araz, Kür və Samur çaylarının 

suyundan istifadə etmək məcburiyyətindədir.  

Müstəqillik əldə etdikdən sonra Azərbaycanda çirkab suların tullantısının tənzimlənməsi əsaslı surətdə dəyişmişdir. Sənaye 

müəssisələrində çirkli suların miqdarı azaldıldığı halda, məişət tullantı sularının təmizlənmə və işlənmə səviyyəsi xeyli aşağı 

düşmüşdür. 75 şəhərdən yalnız 16-da su təmizləyici qurğu fəaliyyət göstərir. Mərkəzi sistemdən asılı olaraq şəhər əhalisinin 

50-dən 95%-ə qədəri içməli su ilə təchiz olunur. Bakı daxil olmaqla əsas şəhərlərlə ölkənin  qalan rayonları su istifadəsi (və 

çirkab su tullatıları) arasında böyük fərq var. Yerüstü suların istifadəsi imkanlarının məhdudluğu ilə əlaqədar ölkədə yeraltı 

su ehtiyatlarının istifadəsi məcburiyyəti yaranmışdır.        

           Bir çox çayların  sularında kimyəvi və üzvi maddələrin miqdarı yol verilə bilən həddi (YVH) aşır. Azərbaycanın iki ən 

əsas Kür və Araz çaylarının böyük hissəsi Gürcüstan, Ermənistan və Türkiyə ərazisindən keçir. Gürcüstanın iki böyük şəhəri 

Tiflis və Rustavidən keçib gələn Kür çayı Azərbaycan ərazisinə daxil olduqda artıq bir sıra maddələrlə (neft maddələri, 

fenollar və s.) çirklənmiş olur və burada əlavə olaraq kənd təsərrüfatı çirkləndiriciləri ilə zənginləşir. Çayın bəzi yerlərində 

oksigenə bioloji tələbat (OBT) 4.1 mq\l, neft maddələri 0.24 mq\l və fenollar 0.04-0.08 mq\l-ə qədər artmış olur. Araz çayı 

Ermənistanın Razdan və Oxçu çaylarının qolları ilə daxil olan zərərli maddələrlə çirklənir. Ermənistanın Gadjaron mis-

molibden və Kafan mis filizi yataqlarının sənaye tullantılarını Araz çayına axıdan Oxçu çayı onu çirkləndirərək misin 

miqdarının YVH-dən 25-50 dəfə, fenolun isə 6-15 dəfə artıq olmasına gətirib çıxarır.  

           Azərbaycanın düzənlik sahələri və dayaz sualtı zonalarının böyük hissəsi təbii çirklənmə nəticəsində şoran torpaqlara 

çevrilmişlər. Bir çox sualtı yerlərdə üzvi və mineral gübrələrlə, neft maddələri və kimyəvi elementlərlə çirklənmələr müşahidə 

olunur.  

         Dağlıq Qarabağ ərazilərinin itirilməsi Azərbaycanda yararlı torpaq sahələrinin və kənd təsərrüfatı məhsulları istehsalının 

azalmasına səbəb olmuşdur.  

       Qeyd olunanlarla yanaşı, Azərbaycanda torpaq islahatı keçmiş Sovetlər İttifaqının digər respublikalarına nisbətən daha 

uğurlu həyata keçirilir.Torpaq islahatının keçmiş otlaqlar və meşə zonalarına aid olmamasına baxmayaraq, torpağın istifadəsi 

ilə əlaqədar müəyyən ekoloji problemlər ortaya çıxır. Bu onu göstərir ki, ölkənin sərvətlərinin istifadəsi yeni üsullarla idarə 

olunmalıdır. Kənd rayonlarının elektrik enerjisi və qaz təchizatında yaranmış çətinliklər, nəzarətin zəifliyi meşələrin qırılaraq 

məhv edilməsi və otlaq sahələrinin korlanması ilə nəticələnmişdir.  

      Digər MDB dövlətləri kimi, Azərbaycanda da enerjidən səmərəli istifadə olunmur. Təbii qazın tələb olunduğundan çox 

yandırılması, mazutun elektrik enerjisi istehsalı üçün istifadəsi və enerjidən istifadə edən  avadanlıqların qeyri-səmərəliliyi 

başlıca amillərdir. Əgər Azərbaycanda havanın çirklənməsi 1991-ci ildən azalmağa başlayıbsa buna səbəb, avadanlıqların 

təkmilləşdirilməsi və yaxud ətraf mühitin qorunması ilə əlaqədar qaydalara riayət olunması  məcburiyyəti deyil, yalnız  sənaye 

tullantılarının azaldılmasıdır. Azərbaycan sənayesində təmiz istehsal texnologiyalarının tətbiqi və yeni normativ sənədlərin 

qəbulu zəruridir.  

         Daşkəsən dəmir filizi yataqları nəzərə alınmazsa, Azərbaycanda filiz yataqlarının həcmi çox böyük deyil. Lakin, tikinti 

materiallarının çıxarıldığı daş karxanaları atmosferin çirklənməsinə təsir edən amillərdəndir. Əhəng daşı, qum və sement 

alınması üçün xammal istehsal edən karxanaların çoxu Abşeron yarımadasının cənub-şərqində yerləşir.  

         Qeyd olunan fəaliyyətlərin mənfi təsiri respublikanın bütün ərazisində daşqınlar, torpaq sürüşmələri, səhralaşma və 

havanın temperaturunun yüksəlməsi ilə nəticələnib. 

Nəqliyyatdan havaya atılan qazlar Azərbaycanda, xüsusilə Bakı şəhərində, atmosfer havasını çirkləndirən əsas 

mənbələrdəndir. Aşağıdakı cədvəldə Bakı şəhərində atmosfer havasındakı çirkləndiricilərin tərkibi verilir. 

Cədvəl 4. Atmosfer havasında çirkləndiricilərin tərkibi 

      Çirkləndiricilər                       Miqdarı, %  

Karbon oksidləri  (СО2, CO)                    48,5 

Azot oksidləri (NOx)                    15,0 

Karbohidrogenlər (KH)                    8,0 

Kükürd oksidləri (SOх)                    14,9 

Bərk hissəciklər                     13,6 

Ümumi                  100,0 

       Göründüyü kimi, külli miqdarda ənənəvi yanacağın istifadəsi atmosferdə istixana effekti yaradan qazların, xüsusilə 

karbon qazının miqarının artmasına səbəb olur. Atmosferə atılmış zərərli qazlar fiziki-kimyəvi və bioloji proseslərdə iştirak 

edir, və nəhayət, atmosferin öz-özünə təmizlənməsi baş verir. İki böyük sənaye şəhəri Bakı və Sumqayıtın yerləşdiyi Abşeron 

yarımadasında külək atmosfer havasının öz-özünə təmizlənməsinə şərait yaradan əsas amildir. Lakin, tullantıların miqdarını 

YVH-ə çatdırmaq üçün kifayət qədər böyük həcmdə hava tələb olunur (Cədvəl 5). 

 

Cədvəl 5. Atmosfer tullatılarının toksikoloji qiymətləndirilməsi                                          

  Toksik kimyəvi maddələr YVH mq/m3 Tullantıların ümumi 

həcmi, kq/ 1 ton neftə  

Umumi tullatıda 

miqdarı, %  

YVH çatdırmaq üçün lazım 

olan havanın həcmi, m3• 105 

Karbohidrogenlər 1,6 8,70 74,0 54 

Karbon oksidləri  (СО2, CO) 1,0 1,50 12,7 15 

 SO2 0,05 1,08 9,2 216 

 H2S 0,008 0,23 2,0 288 

 NOx 0,085 0,18 1,0 21 

Ammonium 0,2 0,12 1,0 6,0 

Fenollar 0,01 0,014 0,1 1,4 

 

                 

 

Yuxarıda  qeyd olunduğu kimi, Azərbaycan müstəqillik əldə etdikdən sonra (1991) uzun müddət rayonların enerji 

təminatında fasilələr yarandığı üçün əhali yanacaq kimi odundan istifadə etməyə məcbur olmuşdur. Bu da ekosistemdə ciddi 

pozuntulara gətirib çıxarmışdır. Azərbaycanın yanacaq vergisi qaydalarında ətraf mühitə təsirlə əlaqədar heç bir əlavə ödəmə 

nəzərdə tutulmur.  

 Lakin, artıq Azərbaycanda ətraf mühitin qorunması və dayanıqlı inkişaf siyasətini əks etdirən bir sıra sənədlər qəbul 

olunmuşdur. 

Müstəqillik əldə etdikdən sonra Azərbaycan dünya dövlətləri ilə ətraf mühitin qorunması sahəsində əməkdaşlıq etməyə 

başlamış, mühüm konvensiyalara və müqavilələrə imza atmışdır. Azərbaycanın qoşulduğu beynəlxalq konvensiyalardan bir 

neçəsi aşağıda göstərilir: 

• Ozon təbəqəsinin qorunması haqqında Vyana konvensiyası,1985 və Monreal Protokolu, 1990-cı ildə o cümlədən 

Kopenhagen düzəlişləri, 1992 (2000-ci ildə ratifikasiya oluinub); 

• Transsərhəd kontekstində ətraf mühitə təsirin qiymətləndirilməsi konvensiyası, 1991(1999-cu ildə ratifikasiya 

olunub); 

• BMT çərçivəsində iqlim dəyişmələri konvensiyası, 1992 (2000-ci ildə ratifikasiya olunub) və ona düzəlişlər haqqında 

Kyoto protokolu, 2000.  

 

Azərbaycan Kyoto Protokolunu 16 fevral 2005-ci ildə imzalayıb. Azərbaycan hökuməti Kyoto Protokolunun şərtlərinin 

yerinə yetirilməsinə böyük məsuliyyətlə yanaşır. Protokol imzalandığı vaxtdan istehslat müəssisələrindən atmosferə atılan 

qazların miqdarı barəsində illik hesabat verilməsi tələb olunur.     

1999-cu ildə qəbul olunmuş “Ətraf mühitin qorunması haqqında” qanun Azərbaycanda ətraf mühitin qorunmasını və 

təbii resursların səmərəli istifadəsini tənzimləyən əsas sənəddir. Qanunun əsas müddəalarına bunlar daxildir: 

• Ətraf mühitin qorunmasının əsas prinsipləri, dövlət müəssisələrinin, ictimai qurumların və vətəndaşların ətraf mühitin 

qorunması sahəsində vəzifələri; 

 

• Təbii resurslardan istifadə edildikdə ətraf mühitin monitorinqi və qorunması ilə əlaqədar öhdəliklər; 

• Ətraf mühit üçün təhlükə yaradan fəaliyyətlərlə əlaqədar sığortalar və sənaye proseslərində könüllü və ya məcburi 

ekoloji auditin aparılması məsələləri; 

• Ətraf mühütin qorunması qaydalarının pozulması ilə əlaqədar öhdəliklərə aid problemlərin həlli; 

• Ətraf mühitin qorunması və təbiətdən istifadənin tənzimlənməsinin iqtisadi əsasları 

 

Qanunda atmosfer havasınin keyfiyyət normaları və iqtisadi fəaliyyətlə əlaqədar ekoloji tələblər təsdiqlənir. Ekoloji 

normalar sisteminə aşağıdakılar daxildir: 

• Ətraf mühitə tullantıların yol verilən həddi (YVH); 

• Ətraf mühitə fasiləsiz atılan tullantı və emissiyaların YVH; 

• Səs və elektromaqnit dalğalarının YVH; 

• Radiasiya təhlükəsinin həddi; 

• Sanitar və gigiyena normaları. 

 

              Yuxarıdakı qaydalara riayət olunmaması müəssisənin fəaliyyətinin dayandırılması və ya məhdudlaşdırılması ilə 

müşayiət olunur.  

               Ətraf mühitin qorunması məsələləri Azərbaycan Prezidentinin Sərəncamı ilə təsdiq olunmuş “Azərbaycan 

Respublikasında sosial-iqtisadi inkişafın sürətləndirilməsi tədbirləri” ndə də nəzərə alınmışdır.  

               Son illərdə qəbul olunmuş mühüm sənədlərə İqtisadi inkişaf və kasıbçılığın aradan qaldırılması üzrə Dövlət 

Proqramı haqqında Qanun (2003); Regionların sosial-iqtisadi inkişafı haqqında Dövlət Proqramı (2004); Alternativ və Bərpa 

olunan enerji mənbələrindən istifadə haqqında Dövlət Proqramı (2004); Azərbaycanda 2006-2010-cu illərdə ətraf mühitin 

yaxşılaşdırılması haqqında tədbirlər planı (2006); Prezidentin Sənaye və Energetika Nazirliyinin nəzdində Alternativ və Bərpa 

olunan enerji mənbələrinin istifadəsi üzrə Dövlət Agentliyinin yaradılaması haqqında sərəncamı (2009) və Azərbaycan 

Respublikasında 2008-2015-ci illərdə Kasıbçılığın Aradan Qaldırılması və Dayanıqlı İnkişaf üzrə Dövlət Proqramı (2008) 

daxildir. 

 Azərbaycan Respublikasında 2008-2015-ci illərdə Kasıbçılığın Aradan Qaldırılması və Dayanıqlı İnkişaf üzrə Dövlət 

Proqramı yaxın gələcəkdə qeyri-neft sektorunun bütün sahələrinin inkişafını təmin edən fəaliyyətləri təsdiqləyir. 

Günəş enerji stansiyaları, külək parkları və kiçik hidro-elektrik stansiyalarının yaradılması ilə alternativ və bərpa olunan 

enerji mənbələrinin istifadəsinə əsaslanan yeni istehsal imkanlarından istifadə edilməlidir. Ətraf mühitə mənfi təsirin 

minimuma endirilməsi üçün vaxtaşırı monitorinqlər aparılmalı və maliyyə sanksiyaları tətbiq olunmalıdır.  

               Ətraf mühitin dayanıqlı idarə olunması üçün Proqram çərçivəsində aşağıdakı tədbirlər həyata keçirilməlidir: 

• Meşə ehtiyatlarının dayanıqlı idarə olunması; 

• Su ehtiyatlarının dayanıqlı idarə olunması; 

• Torpaq ehtiyatlarının dayanıqlı idarə olunması və səhralaşmanın qarşısının alınması; 

• Biomüxtəlifliyin dayanıqlı idarə olunması; 

• Alternativ enerji mənbələrinin geniş istifadəsi; 

• Tullantıların kompleks şəkildə idarə olunması; 

• Dağ və sahil zonası ekosistemlərin kompleks şəkildə idarə olunması; 

• Ətraf mühitin idarə olunması sahəsində mövcud monitorinq sisteminin və normativ bazanın təkmilləşdirilməsi; 

• İctimaiyyətin ətraf mühit sahəsində malumatlandırılması və maarifləndirilməsinin gücləndirilməsi. 

  Proqrama atmosferin qorunması sahəsində istixana effekti yaradan qazların azaldılması, iqlim dəyişikliyinin 

ekosistemə, əhalinin sağlamlığına və ölkənin iqtisadiyyatına mənfi təsirinin azaldılması kimi mühüm tədbirlər görülməlidir. 

Proqramda CO2 və digər atmosfer emissiyalarının azaldılması üçün müəssisələrə maliyyə dəstəyi məqsədilə Karbon Fondunun 

yaradılması nəzərdə tutulmalıdır.  Atmosferin çirklənməsinin qarşısını almaq üçün böyük şəhərlərdə nəqliyyatın daha  intensiv  

yerlərində qaz analizatorlarının quraşdırılması planlaşdırılmalıdır. Alternativ və bərpa olunan enerji mənbələrinin inkişafına 

yönəlmiş bir sıra tədbirlər də görülməlidir. 

Son illərdə Azərbaycanda bərpa olunan və alternativ enerji sahəsinin inkişafı üçün mövcud potensialın öyrənilməsi  

üzrə çoxsaylı tədqiqatlar aparılıb və müəyyən edilmişdir ki,   respublika əsasən külək, günəş və hidro-energetika sahəsində 

böyük potensiala malikdir. Biogaz və termal enerji resursları da kifayət qədərdir. Həqiqətən, bir çox ölkələrdən fərqli olaraq  

Azərbaycan bərpa olunan və alternativ energetika infrastrukturunu inkişaf etdirmək üçün Danimarka və Almaniya 

səviyyəsində imkanlara malikdir. Mövcud potensialın istifadəsi qeyri-hökumət təşkilatlarının iştirakı ilə siyasi addımlar və 

dövlət stimullarının əsasında həyata keçirilməlidir.  

Şəkil 2. Azərbaycanın bərpa olunan enerji mənbələrinin xəritəsi 

     1. 3.1     Günəş enerjisi 
 

      Azərbaycanın iqlim şəraiti günəş enerjisindən istifadə etməklə istilik və elektrik enerjisi istehsal etmək imkanı verir. 

Günəşli saatların illik sayının ABŞ və Mərkəzi Asiyada 2500-3000, Rusiyada isə 500-2000 olduğu halda, Azərbaycanda 2000-

2800-ə bərabərdir.  

       Günəş enerjisinin istifadəsi Azərbaycanın bir sıra bölgələrində enerji probleminin həllinə kömək edərdi. Son illərdə 

dünyanın bəzi inkişaf etmiş ölkələri geniş fotovolt programları (PVP) həyata keçirməyə başlayıblar. Azərbaycanın bu 

Proqrama cəlb olunması bu tip enerji sistemlərinin tətbiqində əhəmiyətli rol oynaya bilər.  

         Qeyd etməliyik ki,  günəş qurğularının səmərəliliyi ölkənin iqlim şəraiti və coğrafi yerindən asılıdır. Günəş enerjisinin 

ABŞ-a düşən illik miqdarı 1500-2000 kVt/m2, Rusiyaya  düşən   illik miqdarı 800-1600 kVt/m2, Fransaya düşən illik miqdarı 

1200-1400 kVt/m2,   Çinə düşən illik miqdarı 1800-2000 kVt/m2, Azərbaycana düşən illik miqdarı isə 1500-2000 kVt/m2-dir. 

Bu göstərir ki, digər ölkələrlə müqayisədə Azərbaycanda günəşin intensivliyi xeyli yüksəkdir. Bu isə həmin günəş 

enerjisindən istifadə üçün investisiyanın cəlb olunmasına şərait yaradan mühüm faktordur.  

          Aşağıdakı məlumat Azərbaycanın üç bölgəsini əhatə edir: Pirallahı adası, Mingəçevir və Naxçıvan. Pirallahı adası 

Abşerona yaxın ərazidə Xəzər dənizinin sahillərində, Mingəçevir ölkənin şimal-şərq hissəsində, Naxçıvan isə Azərbaycanın 

anklavında Emənistanla İran arasında yerləşir.  

Bu layihənin və onun texniki göstəricilərin hazırlanmasında, layihənin yerləşdiyi yerin iqlim bazasının təhlili və 

analizində əsas rolu oynayan alternativ enerji mənbələrinin elmi layihələndirməsində dünyanın ən qabaqcıl proqramlarından 

(RETScreen proqramı) istifadə olunmuşdur. Qeyd olunmalıdır ki, bu proqram Kanadada hazırlanmış və NASA-nın iqlim 

bazasından istifadə edərək ən dəqiq məlumatlar və təhlillərə malikdir. 

Şəkil 3. Azərbaycanın günəş enerji mənbələrinin xəritəsi 

Cədvəl 6.  Günəşin üfüqi səth üzrə aylıq və illik 

radiasiyası, MC/m2 
 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Cədvəl 7.  Günəşin normal müstəvi səth üzrə aylıq 

və illik radiasiyası, MC/m2  

 

 

 

 

 

 

Aylar  Pirallahı Mingəçevir Naxçıvan  

Yanvar 176  178  221  

Fevral 228  234  297  

Mart  378  361  456  

Aprel  552  503  565  

May  737  667  714  

İyun  804  712  812  

İyul 801  722  850  

Avqust  707  632  769  

Sentyabr 512  458  609  

Oktyabr 403  345  439  

Noyabr 222  196  279  

Dekabr  159  150  193  

İllik 5679 5158 6204  

    

Aylar Pirallahı Mingəçevir 

 

   Naxçıvan 

Yanvar 177  210  209  

Fevral  181  246  265  

Mart  251  292  430  

Aprel  433  395  469  

May  630  534  643  

İyun  774  622  842  

İyul 745  632  895  

Avqust  662  573  838  

Sentyabr 506  444  756  

Oktyabr 337  391  579  

Noyabr  206  236  383  

Dekabr  162  193  232  

İllik 5064  4760  6541  

1. 3.2 Külək enerjisi 

 

  Ekoloji təmizliyi və ehtiyatının tükənməzliyi baxımından külək enerjisi günəş, hidro, geotermal və biokütlə enerjilərinə 

görə daha üstün enerji mənbəyi hesab olunur. 

  Təcrübələr göstərir ki, Azərbaycanın bir çox regionları külək qurğularının tətbiqi üçün böyük imkanlara malikdirlər. 

Hesablamalar özünün coğrafi mövqeyinə, təbiətinə və iqtisadi infrastrukturuna görə Azərbaycan Respublikasının illik külək 

enerji potensialının 800 MV olduğunu təsdiq edir. Təqribi hesablamalara görə bu 2.4 milyard kVt elektrik enejisinə bərabərdir. 

Bu potensialın istifadəsi 1 milyon şərti yanacağa qənaət etməklə, külli miqdarda atmosfer tullantılarının qarşısını almağa 

imkan verir.  

Uzunmüddətli müşahidələr göstərir ki, küləkli hava şəraiti Abşeron yarımadası, Xəzərin sahil zolağı və Xəzər dənizinin 

şimal-şərqindəki adalarda üstünlük təşkil edir. Burada uzunmüddətli küləklərin orta sürəti 6m/san-dən çoxdur. Bu isə külək 

enerjisi istifadəsinin texniki-iqtisadi potensialının göstəricisidir. Küləyin orta illik sürəti 3-5m/san olan Gəncə-Daşkəsən 

zonası və Naxçıvan Muxtar Respublikasının Şərur-Culfa ərazisi də orta güclü külək qurğularından istifadə etmək üçün 

əlverişlidir. 

Şəkil 4. Azərbaycanın külək enerji mənbələrinin xəritəsi  

Aşağıdakı bölgələr bu baxımdan ən perspektiv sayılan ərazilərdir: 

3. Bakı, Sumqayıt və yaxın adalar daxil olmaqla Abşeron yarımadası. Burada küləyin gücü son dərəcə intensiv olub və 

enerji potensialı 1500 MV həcmində qiymətləndirilir. 

3. Xəzər dənizi zonası və Kür çayının aşağı sahilləri - cənubda Kürdən başlayaraq şimalda Dağıstanla sərhədlərə kimi 500 

MV həcmdə potensial. 

3. Zəngəzurun ayri-ayri zonaları daxil olmaqla Naxçıvan Muxtar Respublikası ərazisi. Potensial  70 MV həcmində 

qiymətləndirilir. 

 

Cədvəl 8. Azərbaycanda külək enerjisindən istifadənin uzunmüddətli proqnozu 

 

İllər 2005 2010 2015 2020 2025 

Külək enerjisi istehsalı , 

Milyon кVt.saat 

163 325 434 542 651 

Mazuta qənaət, 

min ton 

49 98 130 163 195 

CО2  azalması, min ton 150 300 400 500 600 

 

Mənbə: The 1st  National Climate Change Information (Phase 2), Baku 2001. 

2. Layihənin yerləşdiyi yerin iqlim məlumatları 

 

Baku climatic data analyzed in RETScreen program 

SOLAR RADIATION REGIME IN 

GARADGAH 

 

Monthly Averaged Insolation Incident On A 

Horizontal Surface (22-year Average) 

(kWh/m2/day) 

Monthly Averaged Insolation Incident On A 

Horizontal Surface (22-year Average) 

(kWh/m2/day) 

Monthly Averaged Clear Sky Insolation Incident 

On A Horizontal Surface (kWh/m2/day) 

Monthly Averaged Daylight Hours (hours)  

Monthly Averaged Daylight Cloud Amount (%) 

Monthly Averaged Air Temperature At 10 m 

Above The Surface Of The Earth (°C)  

 

Monthly Averaged Wind Speed At 50 m Above 

The Surface Of The Earth (m/s) 

Monthly Averaged Wind Direction At 50 m 

Above The Surface Of The Earth (degrees)  

Minimum And Maximum Difference From 

Monthly Averaged Wind Speed At 50 m (%)  

 

Monthly Averaged Wind Speed At 50, 100, 150 

and 300 m Above The Surface Of The Earth (m/s) 

Vegetation type --- "Airport": flat rough grass  

3. Qaradağ rayonu üçün günəş lövhəsinin texniki göstəriciləri 

PV Panels power schematic plan 

Aleo Solar poly-Si - aleo S_18 230 (Panel model 

properties and performance  

(22000 number of panels produces 5.06 MW power) 

BP Solar poly-Si - MSX-240 panel model 

properties and performance 

(22000 number of panels produces 6.16 MW 

power) 

China Sunergy poly-Si - CSUN310-72P panel 

model properties and performance (22000 

number of panels produces 6.82 MW power) 

SOCAR METHANOL SOLAR_WIND HYBRID PLANT 3D VIEW 

4. Çirkab suların təmizlənməsinin yeni texnologiyası 
 

Son illərdə titanyum dioksid (TiO2) fotokatalitik fəaliyyətinə görə geniş tədqiq edilmişdir. TiO2 UV işıqları ilə 

həyəcanlandığında fotoaktiv olan yarı keçirici bir materialdır və üzvi birləşmələri parçalaya bilər. TiO2, işığa məruz 

buraxıldığında, suyun təmizlənməsində, öz-özünü təmizləyən səthlərdə, havanın təmizlənməsində və s. sahələrdə istifadə 

edilə bilər . Suların təmizlənməsində 2 müxtəlif fotokatalitik tətqiqat işi aparılır : 

1.Günəş şüası altında aktiv olan fotokatalizatorlar, 

2.UB-şüa altında aktivləşən fotokatalizatorlar. 

Günəş fotokataliz texnologiyası ucuz, ekoloji cəhətdən səmərəli və universal tətbiq olunur. 

 

Süni yaradılmış UB-şüaları altında aktiv olan fotokatalitik sistemlərdən istifadə edilə bilər: 

• Su anbarlarının təmizlənməsində  

• Estrogen tipli çirkləndiriclərlə çirklənmiş suların təmizlənməsində 

• Agır metallar və ya üzvi çirkləndiricilərlə çirklənmiş sulatın təmizlənməsində 

• Kiçik ölçülü qapalı sistemlərdə (məs: üzgüçülük hovuzların təmizlənməsində). 

 

Dezinfeksiya üçün perspektivli bir üsul olaraq fotokataliz geniş nanotexnologiya tətbiqlərini tapdı. Günəş 

fotokatalizatorları su təmizləyici sistemlərində günəş radiasiyasının köməyi ilə təmizlənir 

Bu şəkildə günəş fotokatalitik su təmizləyici sistem  

üçün günəş Panelləri  göstərilmişdir 

 

Şəkildə göstərilmiş sxem UB- şüaların təsiri ilə 

çirkab suların təmizlənməsinin bir 

Nümunəsi göstərilmişdir 

Diaqramda təmizlənmə prosesinin effektivliyi göstərilmişdir 

Diaqramlarda təmizlənmə prosesinin effektivliyinin zamandan asılılığı  və əmsalı göstərilmişdir 

TiO2 nano hissəciklərinin istifadəsi ilə çirklənmiş suların təmizlənməsi üçün 

qurğu 

  

1. termometr; 2-3. kvars boru  və onun içərisinə salınmış UV işıq 

mənbəyi;  

4. mühitdə həll olmuş oksigenin lazımi miqdarının təmin olunması üçün 

mikro-hava kompressoru; 5. çirklənmiş suyun dövr etməsi üçün nasos ; 

6. kran;  

7. Thermostat 

 

 

 

 

 

 

 

Tullantı suların təmizlənməsi üçün istifadə edilən digər bir qurğunun sxemi 

 


